ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Ընթացիկ իրավիճակը և իրավական ակտի ընդունման անհրաժեշտությունը
Սույն իրավական ակտի ընդունման անհրաժեշտությունը պայմանավորված է 2025 թվականի ապրիլի 17-ի «Հանրօգուտ մեդիամիջավայր» հիմնադրամ ստեղծելու և հիմնադրամի կանոնադրությունը հաստատելու մասին» թիվ 742-Ա որոշման պահանջներից: 
Հաշվի առնելով այն հանգամանքը, որ հիշյալ որոշման 5-րդ կետի 1)-ին մասով ապահովվել  է հիմնադրամի պետական գրանցումը և հաստատվել է հոգաբարձուների խորհրդի կազմը և նշանակվել է տնօրեն, առաջացել է անհրաժեշտություն՝ 2025թ. ՀՀ պետական բյուջեից հատկացնելու միջոցներ՝ «Հանրօգուտ մեդիամիջավայր» հիմնադրամի բնականոն գործունեության ապահովման և պահպանման համար: Հարկ է նշել, որ հիմնադրամի տնօրենի հետ պայմանագիրը կնքվել է 2025 թվականկ նոյեմբերի 3-ին, իսկ հոգաբարձուների խորհրդի կողմից 2025թ. հաստիքացուցակն ու նախահաշիվը հաստատվել է 2025թ. նոյեմբերի 20-ին: 
		Նախագծով առաջարկվում է  ՀՀ 2025 թվականի պետական բյուջեով ՀՀ  բարձր տեխնոլոգիական արդյունաբերության նախարարության 1164․ «Հեռահաղորդակցության ապահովում» ծրագրի 11004․ «Տվյալների փոխանակման միջգերատեսչական կապի ապահովում» միջոցառման հատկացված միջոցներից նվազեցնել 1,440․0 հազար դրամ՝ ուղղելով նոր 11005․ «Տեսալսողական մեդիա ոլորտի կարգավորում» միջոցառմանը:
1. Նախագծի մշակման գործընթացում ներգրավված ինստիտուտները և անձինք. 
Սույն նախագիծը մշակվել է ՀՀ բարձր տեխնոլոգիական արդյունաբերության նախարարության կողմից: 
1. Իրավական ակտի ընդունման ակնկալվող արդյունքը. 
	Սույն իրավական ակտի ընդունման արդյունքում կապահովվի «Հանրօգուտ մեդիամիջավայր» հիմնադրամի բնականոն գործունեությունը:
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նշված իրավական ակտի ընդունմամբ ՀՀ պետական բյուջեի եկամուտներում և ծախսերում փոփոխություններ չի նախատեսվում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ․
Ներկայացված նախագիծը բխում է  ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի «2.3 Բարձր տեխնոլոգիաներ» մասի Հեռահաղորդակցության դրույթներից, մասնավորապես․ 
•	Կառավարությունը Հայաստանի Հանրապետությունում կապի ծառայությունների և ենթակառուցվածքների կատարելագործումը դիտարկում է որպես ընդհանուր տնտեսության զարգացման էական գործոն:

